
ஹநுமத்³த்⁴யாநம் 2

நமஸ்தே தே³வதே³வேஶ நமஸ்தே ராக்ஷஸாந்தக ।
நமஸ்தே வாநராதீ⁴ஶ நமஸ்தே வாயுநந்த³ந ॥ 1॥
நமஸ்த்ரிமூர்திவபுஷே வேத³வேத்³யாய தே நம: ।
ரேவாநதீ³ விஹாராய ஸஹஸ்ரபு⁴ஜதா⁴ரிணே ॥ 2॥
ஸஹஸ்ரவநிதாலோல கபிரூபாய தே நம: ।
த³ஶாநநவதா⁴ர்தா²ய பஞ்சாநநத⁴ராய ச ॥ 3॥
ஸுவர்சலாகலத்ராய தஸ்மை ஹநுமதே நம: ।
கர்கடீவத⁴வேலாயாம் ஷடா³நநத⁴ராய ச ॥ 4॥
ஸர்வலோகஹிதார்தா²ய வாயுபுத்ராய தே நம: ।
ராமாங்கமுத்³ராத⁴ராய ப்³ரஹ்மலோகநிவாஸிநே ॥ 5॥
விம்ஶத்³பு⁴ஜஸமேதாய தஸ்மை ருத்³ராத்மநே நம: ।
ஸர்வஸ்வதந்த்ரதே³வாய நாநாயுத⁴த⁴ராய ச ॥ 6॥
தி³வ்யமங்க³ளரூபாய ஹநூமத்³ப்³ரஹ்மணே நம: ।
து³ர்த³ண்டி³ப³ந்த⁴மோக்ஷாய காலநேமிஹராய ச ॥ 7॥
மைராவணவிநாஶாய வஜ்ரதே³ஹாய தே நம: ।
ஸர்வலோகப்ரபூர்ணாய ப⁴க்தாநாம் ஹ்ரு’ந்நிவாஸிநே ॥ 8॥
ஆர்தாநாம் ரக்ஷணார்தா²ய வேத³வேத்³யாய தே நம: ।
ஸர்வமந்த்ரஸ்வரூபாய ஸ்ரு’ஷ்டிஸ்தி²த்யந்தஹேதவே ॥ 9॥
நாநாவர்ணத⁴ராயாஸ்து பாபநாஶய தே நம: ।
க³ங்கா³தீரே விப்ரமுக² கபிலாநுக்³ரஹேச்ச²யா ॥ 10॥
சதுர்பு⁴ஜாவதாராய ப⁴விஷ்யத்³ப்³ரஹ்மணே நம: ।
கௌபீநகடிஸூத்ராய தி³வ்யயஜ்ஞோபவீதிநே ॥ 11॥
பீதாம்ப³ரத⁴ராயாஸ்து காலரூபாய தே நம: ।

யஜ்ஞகர்த்ரே யஜ்ஞபோ⁴க்த்ரே நாநாவித்³யாவிஹாரிணே ॥ 12॥
த்ரிமூர்திதேஜோவபுஷே தி³வ்யரூபாய தே நம: ।
கத³லீப²லஹஸ்தாய ஹேமரம்பா⁴விஹாரிணே ॥ 13॥
ப⁴க்தத்⁴யாநாவஸந்தாய ஸர்வபூ⁴தாத்மநே நம: ।
வல்லரீதா⁴ர்யயுக்தாய ஸஹஸ்ராஶ்வரதா²ய ச ॥ 14॥
கு³ண்ட³க்ரியாகீ³தகா³நசதுராய நமோ நம: ।
பஞ்சாஶத்³வர்ணரூபாய ஸூக்ஷ்மரூபாய விஷ்ணவே ॥ 15॥
நரவாநரவேஷாய ப³ஹுரூபாய தே நம: ।
லங்கிணீவஶவேலாயாமஷ்டாத³ஶபு⁴ஜாத்மநே ॥ 16॥
த்⁴வஜத³த்தப்ரபந்நாய அக்³நிக³ர்பா⁴ய தே நம: ।
உஷ்ட்ராரோஹவிராராய பார்வதீநந்த³நாய ச ॥ 17॥
வஜ்ரப்ரஹாரசிஹ்நாய தஸ்மை ஸர்வாத்மநே நம: ।
பம்பாதீரவிஹாராய கேஸரீநந்த³நாய ச ।
தப்தகாஞ்சநவர்ணாய வீரரூபாய தே நம:॥ 18॥
ஶக்திம் பாஶம் ச குந்தம் பரஶுமபி ஹலம் தோமரம் கே²டகம் ச

ஶங்க²ம் சக்ரம் த்ரிஶூலம் முஸலமபி க³தா³ம் பட்டஸம் முத்³க³ரம் ச ।
கா³ண்டீ³வம் சாருபத்³மம் த்³விநவபு⁴ஜவரே க²ட்³க³மப்யாத³தா³நம்

வந்தே³ऽஹம் வாயுஸூநும் ஸுரரிபுமத²நம் ப⁴க்தரக்ஷாது⁴ரீணம் ॥ 19॥
இதி ஶ்ரீஹநுமத்³த்⁴யாநம் ஸமாப்தம் ।

